Darlleniadau Dramatig

Iesu, Bara'r Bywyd (2)
Ioan 6: 41-55 
Llefarydd

Ond dechreuodd yr arweinwyr Iddewig gwyno amdano, am ei fod yn 




dweud:

Iesu


Fi ydy'r bara ddaeth i lawr o'r nefoedd.

Arweinydd

Onid Iesu, mab Joseff, ydy e? Dyn ni’n nabod ei dad a'i fam. Sut mae'n 



gallu dweud, 'Dw i wedi dod i lawr o'r nefoedd'?

Iesu
Stopiwch gwyno ymhlith eich gilydd. Dydy pobl ddim yn gallu dod ata i heb fod y Tad anfonodd fi yn eu tynnu nhw, a bydda i yn dod â nhw yn ôl yn fyw ar y dydd olaf. Mae'n dweud yn ysgrifau’r Proffwydi: 'Byddan nhw i gyd yn cael eu dysgu gan Dduw.' Mae pawb sy'n gwrando ar y Tad, ac yn dysgu ganddo, yn dod ata i. Ond does neb wedi gweld y Tad. Dim ond yr un sydd wedi dod oddi wrth Dduw sydd wedi gweld y Tad – neb arall. Credwch chi fi, mae bywyd tragwyddol gan bwy bynnag sy'n credu. Fi ydy’r bara sy’n rhoi bywyd. Er bod eich hynafiaid wedi bwyta’r manna yn yr anialwch, buon nhw farw. Ond mae’r bara sy'n dod i lawr o'r nefoedd yn cael ei fwyta gan bobl, a fyddan nhw ddim yn marw. A fi, sydd wedi dod i lawr o’r nefoedd, ydy'r bara sy’n rhoi bywyd. Os ydy rhywun yn bwyta'r bara hwn bydd yn byw am byth. A’r bara dw i’n ei roi ydy fy nghnawd i, er mwyn i’r byd gael byw.

Llefarydd

Dyma’r arweinwyr Iddewig yn dechrau ffraeo'n filain gyda’i gilydd. 

Arweinydd

Sut all y dyn hwn roi ei gnawd i ni i'w fwyta?

Iesu
Credwch chi fi, os wnewch chi ddim bwyta cnawd Mab y Dyn ac yfed ei waed, fyddwch chi ddim yn cael bywyd. Mae bywyd tragwyddol gan y rhai hynny sy'n bwydo ar fy nghnawd i ac yn yfed fy ngwaed i, a bydda i yn dod â nhw yn ôl yn fyw ar y dydd olaf. Oherwydd mae fy nghnawd i yn fwyd go iawn a'm gwaed i yn ddiod go iawn.

